En Sulat ni Apostol Pablo ten
TAGA-ROMA HIDI

Paliwanag Tungkul ten Libru

En essa a layunin nen Sulat ni Pablo ten Taga-Roma hidi ay tdnni makahanda
en Cristiano hidi ti Roma para ten pégbisita a planu a gamitdn ni Pablo haud.

Gustu na a magserbi ti sabadit a panahun ten Cristiano hidi ti Roma. Kéttapos,
ten pamamag-itan nen tulung di ay angay siya ti Espanya. Impaliwanag ni Pablo
ten sulat na en pakkaintendi ten pAnnampalataya sakay en kaugnayan ni iyad
ten biyag nen Cristiano hidi. Ked ti libruwid a iyad en pinakatema nen mensahi
na.

Kattapos na a batiyan en kdkkapatkaka hidi sakay kinagi na a idaddasal
na hidi, ay impaliwanag ni Pablo a en pagpatawad nen Diyos ten tolay hidi
ay, “ten pamamag-itan nen pdnnampalataya sapul ten sapul a hanggan ten
katapusan” (1:17). Impaliwanag na a en atanan nen tolay, magin Judio oni Hentil
ay kailangan a mapatawad nen Diyos, gapu en atanan a tolay ay sakup nen
kapangyariyan nen kasalanan. Sakay mangyari la en pdgpatawad ni en tolay ay
sumampalataya kénni Cristo-Jesus.

Kattapos ay insaysay ni Pablo en bigu a kaugnayan nen tolay ten Diyos a
bunga nen pékpagkaessa kénni Cristo Jesus. En mannampalataya hidi ay nesoli
dén ten Diyos, sakay ten kapangyariyan nen Ispiritu ay nakalaya dan hidi ten
kapangyariyan nen kasalanan sakay kamatayan. Ten kapitulu 5 hanggan 8 ay
insaysay bi ni Pablo en layunin nen Kautusan sakay en kapangyariyan nen Banal
a Ispiritu ten biyag nen mannampalataya. Impaliwanag na ni konya a en Judio
hidi sakay en Hentil hidi ay sakup nen layunin nen Diyos para ten atanan a tolay.

Ten katapusan ni sulatid a iyad, kinagi na a en pangtakwil nen Judio hidi
ké&nni Jesus ay kaguman ten layunin nen Diyos, tdnni en pagligtas nen Diyos ay
makaabut ten atanan a tolay hanggan ten bakan hidi a Judio. Peru maniwala ti
Pablo a awan la malay en pangtakwil nen Judio hidi kdnni Jesus.

Ten katapusan a bahagi ni sulatid a iyad ay insaysay na en dapat a magin
biyag nen Cristiano, lalu dan en tungkul ten pdgmahalan. Impaliwanag bi ni
Pablo haddi en tungkul ten pagserbi ten Diyos, en tungkulin nen Cristiano
hidi ten gubiyernu di sakay ten balang essa. Insaysay na bi en katanungan
hidi tungkul ten pagkain hidi sakay tungkul ten Aldew nen Kdimang, a pirmi
a pagkamaliyan nen sangan a kdkkapatkaka ti Roma. Nagtapos i sulatidi ten
pangsadili a pagbati sakay pagpuri ten Diyos.

Lasan nen libru

Sapul sakay paksa 1:1-17

Kailangan nen tolay en kaligtasan 1:18-3:20

En paraan nen péagligtas nen Diyos 3:21-4:25

En bigu a biyag a nakaugnay kanni Cristo 5:1-8:39
En Israel ten planu nen Diyos 9:1-11:36

En ugali ni Cristiano 12:1-15:13

Katapusan sakay pangsadili a pagbati 15:14-16:27

11yad a sulat ay gubwat kanni Pablo a tagapagserbi ni Jesu-Cristo, a

dinulaw na tdnni magin apostol sakay pinili na tdnni mangaral ten
Maganda a Bareta nen Diyos.

2]yad a Maganda a Bareta a impangaku na tenhud pa ten pamamag-

itan nen propeta hidi, sakay nakasulat ten Banal a Kasulatan, 3ay
tungkul ten Anak na, en Panginoon tam a ti Jesu-Cristo. Ten dikona a
nagin tolay ay neenak siya a gubwat ten lahi ni hari a David. 4Sakay
tungkul ten Ispiritu nen kabanalan, ay impahayag siya a bilang Anak nen
Diyos ten pamamag-itan nen essa a dikal a kapangyariyan, en kdkkabiyag
na a ruway. 5Ten pamamag-itan na ay tinanggap mi ten Diyos en kaluub
a magin apostol alang-alang kénni Cristo, tAnni en atanan a bansa ay
magkahud ti pAnnampalataya sakay sumunud dikona. 6 Kaguman kam bi
ten dinulaw hidi a magin tagasunud ni Jesu-Cristo.

Gustu ni Pablo a Bumisita ti Roma

7Iddi a sulat ay para dikomoy a atanan a minahal nen Diyos a ked
haéan ti Roma, a dinulaw na tédnni magin banal: magkahud kam nakuwan
ti pagpapala sakay kapayapaan a gubwat ten Diyos a Ama sakay ten
Panginoon a ti Jesu-Cristo.

8 Purumeru ten atanan ay magpasalamatak ten Diyos ku ten pamamag-
itan ni Jesu-Cristo gapu dikomoy a atanan, gapu mabébbareta ti buu a
mundu en pAnnampalataya moy. 9En Diyos a pagserbiyan ku ti buu a pusu
en makapagpatunay ten pamamag-itan nen pangngaral ku ten Maganda a
Bareta tungkul ten Anak na a pirmi takam a idadddasal. 10 Sakay idadddasal ku
bi a ipagkaluub nen Diyos a makabisitadk dikomoy. 11 Gugustu ku dan a ketan
takam tanni mabahagiyan takam ten kaluub hidi a ispirituwal tdnni tumatag
kam. 12En gustu ku a kagiyan ay tdnni magtulungan kitam tanni bumegsak
en balang essa dikotam ten pamamag-itan nen pAnnampalataya ten Diyos.

13Kakkapatkaka ku hidi, gustu ku a matukuyan moy ni sangan dan
a beses a binalak ku a umangay haan, peru pirmi la a tehud a hadlang.

Gustu ku bi a makaakit hadn ti magin mannampalataya kanni Cristo,
kona ten ginamet ku ten Hentil hidi. 14 Gapu tehudék a sagutin a
mangaral ten atanan a tolay: ten tehud hidi a nagadalan sakay awan,

ten magkalalaki sakay ten mangmang hidi. 15Iyan en dahilan ni bakin a
gugustu ku a ipangaral hadn dikomoy a taga-Roma en Maganda a Bareta.

En Kapangyariyan nen Maganda a Bareta

16 Awan ku ikasaniki en Maganda a Bareta, gapu iyad en
kapangyariyan nen Diyos tanni maligtas en atanan a sumampalataya,
purumeru ten Judio hidi sakay kona bi ten Griego hidi. 17Gapu ipeta nen
Maganda a Bareta ni konya a gamitan nen Diyos a magin matuwid en
essa a tolay, iyud ay ten pamamag-itan nen pannampalataya sapul ten
sapul hanggan ten katapusan. Kona ten kinagi nen Kasulatan, “En tolay a
imbilang nen Diyos a matuwid gapu ten pAnnampalataya na ay mabiyag.”

En Kasalanan nen Tolay

18 Nehayag en iyamut nen Diyos a gubwat dilanget kontra ten atanan
a paglapastangan sakay kadukéssan nen tolay hidi, gapu ten kadukéassan
di ay hinadlangan di en katutuhanan. 19Gapu en maari a matukuyan
tungkul ten Diyos ay maliwanag, gapu mismu a en Diyos en nangpahayag
dikodi. 20Sapul pa ten dikona a lalangan nen Diyos i munduwiday, en
katangian na a awan ketan, en awan ti hanggan a kapangyariyan na
sakay en pagka-Diyos na ay maliwanag a ketan ten bagay hidi a ginamet
na. Kaya awan dén hidi ti medahilan. 21 Maski ni tukoy di dan en Diyos
ay awan di siya pinarangalan bilang Diyos oni maski pinasalamatan
délla. Nan, nagrardmmat hidi ti bagay a awan ti seserbi kaya
nadiklAmman en mangmang di a kaisipan. 22 Magmala-malalakiyan hidi
peru lumitaw labi a mangmang hidi. 23Inadaggan di en kaluwalhatian
nen Diyos a awan ti kamatayan, sakay sinamba di en ribultu nen kona
ten tolay a tehud a kamatayan, en ibun hidi, en hayup hidi a tehud a
appat a béasset, sakay en hayup hidi a magarakas.

24Kaya pinabayan hidi nen Diyos ten madingat a kagustuwan nen pusu
di, hanggan a awan di dan mapugad en paggamet ti kahalayan ten balang
essa. 25Inaddggan di en katutuhanan tungkul ten Diyos sakay pinalitan di
ti kakabuliyan. Sinamba di sakay nagserbiyan di en linalang embes a en
nanglalang, a siya en dapat a puriydn a awan ti katapusan! Amen.

26 Gapu haud ay pinabayan hidi nen Diyos ten mahalay a hilig nen
baggi di. Umad dan a makpagaladug en babbi hidi ten 14llaki hidi nan
ten kaparehu di dalla a babbi. 27Kona bi hud en ginamet nen lallaki
hidi; umad hidi a mékpagaladug ten babbi hidi nan ten kaparehu di bi
a lallaki. Iyad a gamet di ay kasuklam-suklam a bagay kaya talaga a
maparusaan hidi ti karapatdapat gapu ten gamet di a madukas.

28 Gapu sala di a tenggiyan en Diyos ay pinabayan hidi nen Diyos
ten magkadukas di a isip sakay ten gdggamitan di hidi a kasuklam-
suklam. 29Nagin alipin hidi nen atanan a kalasi ni madukas, kalokuwan,
kasakiman, sakay madukas a isip. Naputat hidi ti inggit, pAmmunu,
pagtalutalu, pagdaya, pAgmetmet, 30 pagsesti, maiyamut hidi ten Diyos,
awan hidi ti galang sakay hambug, pirmi hidi a magbuu ti kadukassan,
magaryok ti magamet a kadukéssan sakay awan hidi suméssunud ten
daddikal di, 31 mangmang hidi, traidor hidi, awan hidi ti pusu sakay
awan hidi ti kagbi. 32 Tukoy di en utus nen Diyos a dapat a matay en
maggamet ti kona hidi haad. Peru tulos-tulos padi hidi a maggagamitan
ti kona hadd sakay masaya hidi ni ketan di en agum a maggamet bi ti
kona haud.

Matuwid en Paghatul nen Diyos

2 1Kaya ngani awan ka dan ti medahilan, siko a maghatul ten

agum. Gapu en paghatul mu ten agum ay hatulan mu bi en sadili
mu gapu siko a maghatul ay maggamet labi ti kona haud. 2 Tukoy
tam a makatarungan en hatul nen Diyos ni maghatul ten tolay hidi
a maggagamitan ten kona hidi haud a bagay. 3 Akala mu bemanid ay
makaiwas ka ten parusa nen Diyos ni hatulan mu en maggagamitan ti
mali a gdggamitdn mu labi? 4Oni gustu mu pa a hamakan en Diyos gapu
ten kabaitan na, mapagpugad sakay mapagpasensiya!

Awan mu beman tukoy a tunay ti bait en Diyos kaya atdenan na ka ti
pagkakataun a magsisi sakay umadag ten kasalanan mu? 5Peru gapu ti
kattug ni ulu muwen sakay ten awan mu pagsisi, ay padaggiyan mu la
en parusa nen Diyos dikomu ti aldewid a iyud, ni ipeta ddn nen Diyos en
iyamut na sakay makatarungan a paghatul na. 6 Gapu siya en mangganti
ten balang essa ayun ten ginamet di. 7Atdenan na ti biyag a awan ti
katapusan en magtulos-tulos hidi a maggamet ti maganda, en masor
hidi ti karangalan, kadakilaan sakay biyag a awan ti katapusan. 8 Peru
ipadanas nen Diyos en matindi na a iyamut ten tolay hidi a makasadili
sakay umad a sumunud ten katutuhanan nan ten kadukassan. ®Matindi
a kahirapan en danasan nen atanan a maggamet ti madukés, purumeru
ten Judio hidi kona bi ten Griego hidi. 19Peru 4tdenan nen Diyos ti
karangalan, papuri sakay kapayapaan en atanan a maggamet ti maganda,
purumeru ten Judio hidi kona bi ten Griego hidi. 11 Gapu pantay la en
pangileng nen Diyos ten atanan a tolay.

12En tolay hidi a nagkasala a awan sakup nen Kautusan ni Moises
ay maparusaan, peru awan ayun ten Kautusan. Sakay en atanan a
magkasala a sakup nen Kautusan ay mahatulan a ayun ten Kautusan.
13Gapu bakan a en magsanig hidi ten Kautusan en matuwid ten
pangileng nen Diyos, nan en sumassunud hidi.

14Ni en Hentil hidi a awan sakup nen Kautusan ay maggamet hidi
ti ayun ten Kautusan, ay ten pangisip di ay kautusan dén iyad. 15En
méagkaganda di a gamet a mangpeta ten inyutus nen Kautusan ay ked
ten pusu di. En konsensiya di en mangpatunay, gapu ni agum ay usigan
hidi nen konsensiya di sakay ni agum ay isurug na bi hidi. 16 Ayun ten
Maganda a Bareta a ipappangaral ku ay mangyari iyad ten Aldew a en
sekretu nen tolay hidi ay hatulan nen Diyos ten pamamag-itan ni Cristo
Jesus.

En Judio hidi sakay en Kautusan

17Peru ni kdkkagiydn mu a Judio ka sakay maniwala ka ten Kautusan,
ay ipagmadikal mu a tehud ka a relasyon ten Diyos. 18 Kagi mu a tukoy
mu en kaluuban na, tukoy mu en magkaganda hidi a bagay, gapu
intoldu dikomu nen Kautusan. 191 palagay muwid ay tagagiyya ka
nen burdk, demlag ten madiklamman hidi ti isip, 20tagapagtoldu ten
mangmang hidi, sakay tagapagtoldu ten anak palla hidi. Gapu netan
mu en buu a karunungan sakay katutuhanan ten Kautusan. 21Kaya a
tattolduwan mu en agum, peru bakin a awan mu dalla matolduwan i
sadili muwen? Mangaral ka a dyan magtakaw, peru siko a mismu ay
magtakaw. 22 Kakkagiyan mu a dyan mangalunya, peru mangngalunya
ka. Maiyamut ka ten diyos-diyosan hidi, peru sumaddap ka ten templo di,
tanni magtakaw la. 23Ipdgmadikdl mu a ked dikomu en Kautusan, peru
awan mu labi igagalang en Diyos ten pamamag-itan nen paglabag mu ten
Kautusan! 24 Gapu nakasulat a, “Gapu dikomoy a Judio hidi, en ngaran
nen Diyos ay awan igagalang nen Hentil hidi.”

25En pagkaturi mu ay mahalaga la ni summaéssunud ka ten Kautusan;
peru ni lumabag ka ten Kautusan ay kuman ka labi a awan tinuri.
26 Ni sunudan bi nen awan naturi en Kautusan ay awan beman kuméan
dén bi siya a tinuri? 27Kaya, siko a Judio a sakup nen Kautusan a
awan sumdassunud, ay hatulan nen awan hidi naturi a tuméttupad ti
Kautusanid a iyan. 28 Gapu en essa a tolay ay awan magin Judio gapu ten
pangluwas na idsura oni gapu siya ay naturi. 22En tatarudan a Judio ay
en tolay hidi a nabagu en pusu di sakay kaluuban di ten pamamag-itan
nen Ispiritu nen Diyos, sakay bakan a ayun ten Kautusan a nakasulat. En
Diyos i mangparangalid ti tolayid a iydn bakan a en tolay.
3 1Nadid, konya a mas higit en Judio ten Hentil? Anya en kahalagaan

ni naturi hidi? 2Makpal! Purumeru ten atanan, en Judio hidi en
pinagkatiwalaan ten impahayag hidi nen Diyos. 3Anya nadid ni awan
nagin tapat en sangan dikodi? Gustu na bemanid a kagiyan ay awan dén
bi tapat en Diyos ten pangaku na hidi? 4 Awan! Gapu matapat en Diyos
maski ni magkabuli en atanan a tolay. Ayun ten nakasulat a,
“Tanni tenggiyan ka a matuwid ten paggupos mu,

sakay manalu ka ni hatulan ka dan.”

5Peru ni en madukas a gamet tam en méangpeta ten katarungan
nen Diyos, makagi tam beman a awan makaturangan en Diyos gapu
papparusaan na kitam? (Kona hadn en katuwiran nen tolay.) 6 Bakdn a
kona haud! Ni en Diyos ay awan makaturangan, konya na a hatulan i
munduwiday?

7Ni ten pamamag-itan nen pagbuli-buli ku ay lalu a ketan en
kaluwalhatian nen Diyos, gapu a lalu a ketan a siya ay matapat, bakin
parusaandk na pa bilang essa a makasalanan? 8 Bakin a awan tam
kagiyan a, “Maggamet kitam ti madukas ni maganda en risulta ni iyad?”
Kona kan haén i itattoldu miyid, kagi nen mangséassida hidi dikoku.
Parusaan hidi iydn nen Diyos, kona haud i dapatid.

Awan ti Matuwid

9 Anya nadid? Sikitam beman a Judio hidi ay mas higit nan ten
Hentil hidi? Awan! Gapu napatunayan mi a ked ten kapangyariyan
nen kasalanan en atanan a tolay, magin Judio ay ti Hentil. 10 Ayun ten
nakasulat a,
“Awan ti matuwid, awan maski ni essa. 11 Awan ti makaintendi,
awan ti magaryok ten Diyos. 12En atanan ay ummadag ten Diyos
sakay ginamet di a nagpakadukas.
awan ti maggamet ti maganda, awan maski ni essa.” 13“En ngusu
di ay kuman a en labbang a mabuyok,
en paggupos di ay purus a pagdaya.
En bibig di ay makamandag a kona ten biklat.” 14“Purus a
pagmuda sakay méagkadukas a upos en lumuwas ten bibig
di.”
15 Ginan hidi a angay mamunu.
16 Kuman a nagdamanan ni salot en madamanan di,
17 awan di tukoy ni konya en mabiyag ti kapayapaan.”
18 “Awan di tukoy a manteng ten Diyos.”
19Nadid ay tukoy tam a d&nyaman en kinagi nen Kautusan, iyud ay para
ten atanan a sakup na, tdnni awan ti medahilan en balang essa, sakay
managut en buu a mundu ten paghatul nen Diyos. 20 Gapu en pagtanggap
nen Diyos ten tolay ay bakin a ten pamamag-itan nen pagsunud ten
Kautusan, gapu en gamet nen Kautusan ay ipakapospos ten tolay a siya
ay nagkasala.
21Peru nadid ay impahayag nen Diyos ni konya kitam a magin
katanggap-tanggap dikona. Iyad ay bakan a gapu ten kdssunud ten
Kautusan; mismu a en Kautusan sakay en Propeta hidi ay nagpatunay
tungkul haddi. 22Imbilang nen Diyos a awan ti kasalanan en atanan a
sumampalataya kénni Jesu-Cristo ten pamamag-itan nen panniwala di

dikona. 23Gapu en atanan a tolay ay nagkasala, sakay awan ti deyaman
a makaadeni ten kaluwalhatian nen Diyos. 24 Konapamanhud, gapu ten
habag na ay imbilang na hidi a awan ti kasalanan ten pamamag-itan

ni Cristo Jesus, a nangpalaya dikodi. 25Siya en inyalay nen Diyos tanni
ten kdkkebuhus nen digi na ay mapatawad en kasalanan nen tolay ten
pamamag-itan nen pdnnampalataya dikona. Ginamet iyad nen Diyos
tanni patunayan na a siya ay matuwid, gapu tenhud palla ay nagpugad
dén siya sakay nagpasensiyaan na en kasalanan hidi a nagamet nen tolay.
26 Peru nadid pinatunayan nen Diyos a siya ay matuwid sakay siya en
mangbilang a awan ti kasalanan ten sumampalataya kidnni Jesus. 27Kaya
4nya nadid i mepagmadikél tamid? Awan! Sakay bakin magmadikal
kitam? Gapu beman ten pagsunud tam ten Kautasan? Awan! Nan gapu
ten pAnnampalataya kanni Cristo. 28 Ni konahud, ay maliwanag a ten
pamamag-itan la nen pAnnampalataya a mebilang a awan ti kasalanan
en tolay, bakan a ten pamamag-itan nen pagtupad ten Kautusan. 29En
Diyos beman ay Diyos la nen Judio hidi? Awan beman a Diyos labi siya
nen Hentil hidi? Tarud, siya ay Diyos bi nen Hentil hidi, 30 gapu eessa
la en Diyos. Judio man oni Hentil ay parehu na a tanggapan gapu ten
pannampalataya di kdnni Cristo. 31 Gapu beman haad ay bali awanan
mi dan en Kautusan? Awan! I tatarudanid ay mas lalu mi pa ngani a
pahalagaan.

En Halimbawa ni Abraham

4 1Nadid, tungkul bi kdnni Abraham a ninunu tam, dnya i makagi
tamid? Anya en karanasan na tungkul ti hidi iyad a bagay? 2Ni siya
ay imbilang a awan ti kasalanan gapu ten magkaganda na hidi a gamet
ay tehud nakuwan siya a ipagmadikal. Peru awan siya ti mepagmadikal
ten atubengén nen Diyos, 3gapu kinagi nen Kasulatan a, “Nanampalataya
ten Diyos ti Abraham. Gapu haud, ay imbilang siya nen Diyos a
matuwid.” 4En matanggap nen tolay hidi a magtarabahu ay bakan a
rigalu nan suweldu. 5Peru ten awan hidi magtiwala ten sadili di a gamet
nan manampalataya ten Diyos a magpatawad ten makasalanan hidi ay
ibilang hidi nen Diyos a matuwid gapu ten paAnnampalataya na. 6 Kaya
kinagi ni David a pinagpala en tolay a nebilang a matuwid bakan a gapu
ten gamet na hidi. 7Kinagi na a, “Pinagpala en tolay a pinatawad dan en
kasalanan na hidi,
sakay pinatawad bi en pagsuway na hidi. 8 Pinagpala en tolay a
awan dan singiran nen Panginoon
ten kasalanan na hidi.”
9Tyad beman hidi a pagpapala ay para la ten naturi hidi? Awan! Iyad
ay para bi ten awan hidi naturi. Kdkkagiyan tam a ayun ten Kasulatan,
ay imbilang nen Diyos a matuwid ti Abraham gapu ten padnnampalataya

na. 10Nengkan iyad a nangyari? Bagu beman siya a naturi oni kattapos?
Nangyari iyad bagu siya a naturi, bakan a kattapos.

11 Tinuri ti Abraham bilang tanda a imbilang siya nen Diyos a matuwid
gapu ten pannampalataya na ten dikona a awan palla siya naturi. Kaya
siya ay nagin ama nen atanan a mannampalataya ten Diyos tdnni kona
haud ay mebilang hidi a matuwid maski ni awan hidi naturi. 12Sakay siya
ay ama bi nen naturi hidi, bakén la a gapu naturi hidi nan gapu a hidi ay
summampalataya bi a kona ten ninunu tam a ti Abraham bagu siya naturi.

Matanggap en Pangaku Gapu ten PAnnampalataya

13Impangaku nen Diyos kdnni Abraham sakay ten magin lahi na,
a hidi en mangmana ti munduwiday, bakan a gapu ten kdssunud na
ten Kautusan nan gapu ten pdnnampalataya na ten Diyos kaya siya ay
nebilang a matuwid. 14Ni en suméassunud la hidi ten Kautusan en magin
tagapagmana ay bali awan en pdnnampalataya sakay pangaku. 15 Ten
pamamag-itan nen Kautusan ay maiyamut en Diyos ten lumabag hidi;
peru ni awan ti kautusan ay awan bi ti pagsuway.

16 Kaya en pangaku ay ayun ten pdnnampalataya, tdnni magin essa
iyad a kaluub ten lahi ni Abraham bakan la a ten summaéassunud hidi ten
Kautusan nan para ten atanan a sumampalataya ten Diyos a kona dikona.
Gapu siya en ama tam a atanan, 7kona ten nakasulat a, “Ginamet taka
a ama nen makpal a bansa.” Iydd a pangaku ay mabisa ten atubengén
nen Diyos a sinampalatayaan na, en Diyos a magbiyag ten patay hidi
sakay manglalang ten atanan a bagay a awan palla nalalang. 18 Maski
ni awan dén ti pag-asa a magkahud ti anak ay nanampalataya padi ti
Abraham a magin ama siya nen makpal a bansa, ayun ten kinagi dikona
a, “Kona ten kakpal nen biton hidi en magin lahi mu.” 19 Awan nanghina
en pannampalataya na maski ni en idad na ay magdatos dén a taon
sakay mahina dan en babaggi na. Tukoy na bi a baug ti Sara. 20 Awan
siya nagalangan ten pangaku nen Diyos, nan lalu pa a tummibay en
pannampalataya na sakay nagpuri siya ten Diyos. 21 Nanampalataya
siya ti hustu a tupaddn nen Diyos en pangaku na. 22Kaya gapu ten
pannampalataya na ay imbilang siya nen Diyos a matuwid. 23 Peru en
upos a, “nebilang a awan ti kasalanan,” ay bakan la a para dikona, 24nan
para bi dikotam. Mebilang kitam a awan ti kasalanan ni sumampalataya
kitam ten Diyos a nangbiyag a ruway ten Panginoon tam a ti Jesus.
25Impabunu di siya gapu ten kasalanan tam hidi sakay ruway a biniyag
tdnni mebilang kitam a awan ti kasalanan.

En Bunga nen Pagtanggap nen Diyos Dikotam

5 1Nadid ta imbilang kitamon nen Diyos a awan ti kasalanan ten
pamamag-itan nen pannampalataya, tehud kitamon a mapayapa

a relasyon ten Diyos ten pamamag-itan nen Panginoon tam a ti Jesu-
Cristo. 2Ten pamamag-itan nen pdnnampalataya tam kanni Jesu-Cristo
ay mabati tamon en kabaitan nen Diyos, sakay masaya kitam a tarud
gapu ten pag-asa tam a makabahagi kitam ten kaluwalhatian na. 3Sakay
bakén la a iydn, masaya kitam ten kahirapan tam hidi a tattiisdn tam
gapu tukoy tam a en magin risulta na ay pagtiyaga. 4Sakay en péagtiyaga
ay magrisulta ti katatagan. Sakay en katatagan ay magrisulta ti pag-
asa. 5Talaga a mangyari en asaan tam hidi, gapu impabati nen Diyos en
pagmahal na dikotam ten pamamag-itan nen Banal a Ispiritu a inyatad
na dikotam.

6 Gapu ten dikona a mahina kitam palla ay natay ti Cristo ten netakda
a panahun para ten makasalanan hidi. ’Mahirap a mangyari ten essa
tolay a iyalay na en biyag na alang-alang ten essa a tolay a matuwid.
Maski tehud a magbegsék-isip a iyatdd na en biyag na para ten essa a
mabait a tolay. 8 Peru impabati nen Diyos en pAgmahal na dikotam ten
dikona a natay ti Cristo para dikotam, dikona a makasalanan kitam
palla. 9Kaya ten pamamag-itan nen digi na ay imbilang kitam nadid a
awan ti kasalanan, kaya gapu kanni Cristo siguradu kitamon a ligtas ten
iyamut nen Diyos. 10 Tenhud ay kadima kitam nen Diyos, peru nadid ay
tinanggap na kitamon a amigu na ten pamamag-itan nen kakkatay nen
Anak na. Kaya siguradu a maligtas kitam ten pamamag-itan nen biyag
ni Cristo. 11Bakén la a iydn! Masaya kitam sakay magpuri ten Diyos
ten pamamag-itan nen Panginoon tam a ti Jesu-Cristo gapu dikona ay
tinanggap kitam nen Diyos a amigu na.

Ti Adan sakay ti Cristo

12Nadid, en kasalanan ay summaddap ti munduwiday ten pamamag-
itan nen essa a tolay sakay en kamatayan ay summaddap ten
pamamag-itan nen kasalanan na. Kaya, en kamatayan ay kummalat ten
atanan a tolay gapu en atanan ay nagkasala. 13Ked dan ti munduwiday
en kasalanan bagu pa a inyatad en Kautusan, peru ni awan ti Kautusan
ay awan makagi a tehud a kasalanan en tolay. 14Konapamanhud ay
naghari padi en kamatayan sapul kdnni Adan hanggan kanni Moises,
maski ten tolay hidi a en kasalanan di ay bakan a kona ten kdssuway ni
Adan ten utus nen Diyos.

Ti Adan ay kumén a letratu ni Cristo a inasaan a dumemaét tenhud.
15Peru magkaiba i duwwaid a iyad, gapu en habag nen Diyos ay mas
higit nan en kasalanan ni Adan. Tarud a nang-atad ti kamatayan ten
makpal a tolay en kdssuway ni Adan, peru mas higit en habag nen Diyos
sakay rigalu a dummemat ten makpal a tolay ten pamamag-itan nen
essa a tolay a ti Jesu-Cristo. 16 Sakay tehud a pagkakaiba ten kaluub nen
Diyos sakay ten kasalanan nen essa a tolay. En hatul nen essa a kdssuway

ay parusa, peru en rigalu a dummemat maski ni makpal a pagsuway ay
nagrisulta ti kapatawadan. 17 Ten pamamag-itan nen pagsuway nen essa
a tolay ay naghari en kamatayan. Peru ten pamamag-itan bi nen essa a
tolay a ti Jesu-Cristo, en tolay hidi a pinagpala ti hustu sakay imbilang
nen Diyos a matuwid ay magkahud ti ispirituwal a katatagan.

18Kaya ni konya a nagrisulta ti parusa en atanan a kasalanan nen essa
a tolay, en pagin-matuwid nen essa a tolay ay nagrisulta ti kapatawadan
sakay biyag para ten atanan. 19Gapu ni en atanan ay nagin makasalanan
gapu ten kdssuway nen essa a tolay, en atanan ay imbilang a awan ti
kasalanan gapu ten kdssunud bi nen essa a tolay.

20 Ten dikona a magkahud ti Kautusan ay makpal a summuway. Peru ni
kummakpal en pagsuway hidi ay mas lalu pa a dummikal en habag nen
Diyos. 21Kaya, ni konya a maghari en kasalanan ten pamamag-itan nen
kamatayan, ay kona bi hud a maghari en habag nen Diyos ten pamamag-
itan nen pangbilang na dikotam a awan ti kasalanan. Iyad ay mangatad
ti biyag a awan ti katapusan ten pamamag-itan nen Panginoon tam a ti
Jesu-Cristo.

Patay ten Kasalanan Peru Biyag kanni Cristo

6 1Anya nadid i kagiyan tamid? Tulos-tulos kitam beman a magkasala

tanni lalu pa a madagdagan en habag nen Diyos? 2 Awan! Gapu
patay kitamon ten kasalanan, konya kitam pa a mabiyag ti pagkasala?
3 Awan moy beman tukoy a sikitam a atanan a nabinyagan kanni Cristo
Jesus ay nabinyagan ten kdkkatay na? 4Ni konahud, ay natay kitamon
sakay nelabbang a kaguman na ten pamamag-itan nen binyag. Tanni
ni konya a biniyag a ruway ti Cristo ten pamamag-itan nen dakila a
kapangyariyan nen Ama, sikitam bi ay magkahud ti bigu a biyag.

5Gapu ni nakaguman kitam ni Cristo ten kdkkatay a kona ten kakkatay
na ay siguradu a makaguman na kitam bi ten ruway a kakkabiyag kona
ten kdkkabiyag na a ruway. 6 Tukoy tam a en dati tam a pagkatolay ay
nepaku dan ten kudus a kaguman ni Cristo, tAnni en makasalanan tam a
pagkatolay ay matay sakay awan kitamon maalipin nen kasalanan. 7Gapu
en natay dan ay pinalaya ten kapangyariyan nen kasalanan. 8 Ni natay
kitamon a kaguman ni Cristo ay maniwala kitam a mabiyag kitam bi a
kaguman na. 9Tukoy tam a dikona a biniyag a ruway ti Cristo ay awan
dén matay a ruway. Awan dén ti kapangyariyan dikona en kamatayan.
10Ten dikona a natay ti Cristo, ay awan dan ti kapangyariyan dikona
en kasalanan. Nadid ay mabiyag dan siya a kaguman nen Diyos. 11 Kaya
dapat moy a ibilang en sadili moy a patay dan ten kasalanan peru biyag
gapu ten Diyos, gapu ndkpagkaessa kamon kanni Cristo Jesus.

12Dyan moy pabayan a maghari en kasalanan ten baggi moy a matay,
sakay dyan moy sunuddn en magkadukés na hidi a kagustuwan. 13Dyan

moy dén gamitan ten kapangyariyan nen kasalanan en &nyaman a
bahagi nen baggi moy ten paggamet ti kadukassan. Nan, pasakup kam
ten Diyos bilang tolay hidi a natay dén sakay nabiyag a ruway. Sakay
iyalay moy dikona en baggi moy para ten paggamet ti maganda. 14 Gapu
awan dan dapat a maghari dikomoy en kasalanan, gapu awan kamon
mabiyag a ayun ten kautusan nan ten habag nen Diyos.

Alipin hidi nen Katuwiran

15Nadid, malaya kitamon beman a magkasala gapu awan kitamon
sakup nen kautusan nan ten habag nen Diyos? Awan! 16 Awan moy beman
tukoy a ni nagpasakup kam ten deyaman a sassunuddn moy, ay magin
alipin na kam. Kasalanan man iyad a magrisulta ti kdkkatay, oni en
kassunud ten Diyos a magrisulta ti katuwiran. 17Peru salamat ten Diyos
gapu sikam a dati a alipin hidi nen kasalanan ay buu a pusu a sumunud
ten adal a inyatad dikomoy. 18 Pinalaya kamon ten kasalanan sakay nadid
ay alipin kamon nen katuwiran. 19Magupusak ten karaniwan a paraan
gapu ten kahinaan moy. Ni konya moy a impasakup en sadili moy tenhud
ten kadingattan sakay kadukassan, ay ilaan moy nadid en sadili moy
bilang alipin nen katuwiran para ten banal hidi a layunin.

20 Ten dikona a alipin kam palla nen kasalanan, ay awan kam sakup
nen katuwiran. 21 Anya nadid en pakinabang moy ten bagay hidi a
ikasaniki moy dan nadid? Kamatayan en meatad ni hidi iyud. 22 Peru
nadid a pinalaya kamon ten kasalanan sakay alipin kamon nen Diyos, en
naalap moy ay biyag a tehud a kabanalan sakay en risulta na ay biyag
a awan ti katapusan. 23 Gapu kamatayan en bayad nen kasalanan, peru
en awan ti bayad a rigalu nen Diyos ay biyag a awan ti katapusan, ten
pamamag-itan ni Cristo Jesus a Panginoon tam.

Awan dan ten Kapangyariyan nen Kautusan

1Nadid, kdkkapatkaka ku hidi, makaintendi kam ten batas. Tukoy

moy a en essa a tolay ay sakup la nen batas mentras a biyag siya.
2Halimbawa, ayun ten kautusan, en essa a babbi ay sakup nen kabinga
na mentras a biyag siya. Peru ni matay en lallaki ay malaya dan en
bébbi ten batas a mangsakup dikona bilang tehud a kabinga. 3Kaya ni
maékkabinga siya ti agum a lallaki mentras a biyag palla en kabinga
na ay nangalunya siya. Peru ni patay dan en kabinga na ay awan dan
siya sakup ni kautusanid a iyad. Sakay ni mékkabinga siya ti agum a
l1allaki ay awan siya nangalunya. 4Kona labi hud kdkkapatkaka, natay
kamon ten Kautusan gapu bahagi kam nen baggi ni Cristo. Sakay nadid
ay kaguman kamon ten kdkkabiyag na a ruway tdnni magbunga kam
ti madgkaganda a gamet para ten Diyos. 5Dikona ked kitam palla ten
makamundu hidi a kdkkabiyag, ay en magkadukéas tam a kagustuwan en

maghari ten baggi tam, sakay lalu pa a pinabegsak nen Kautusan kaya

a nagamet tam en bagay hidi a humayun ti kdkkatay. 6 Peru nadid ay
malaya kitamon ten Kautusan gapu natay kitamon ten kasalanan a dati a
nangalipin dikotam. Kaya magserbi kitamon ten Diyos bakén a gapu ten
dati a batas a nakasulat nan gapu ten bigu a biyag ten Ispiritu.

En Kautusan sakay en Kasalanan

7En gustu beman a kagiyan ni iydd ay madukas en Kautusan? Awan!
Ni awan gapu ten Kautusan ay awan ku nakuwan natukuyan ni dnya
en kasalanan. Awan ku nakuwan natukuyan a en pagnasa ten kao nen
agum ni awan kinagi nen Kautusan a, “Dyan moy pagnasaan en bakan
moy a kao.” 8Peru gapu ten kautusan, ay linukag nen kasalanan i baggi
kuwidi para ten atanan a kalasi ni kasakiman. Gapu awan ti kasalanan
ni awan ti kautusan. 9Tenhud ay nabiyagdk a awan ti kautusan;
peru dikona dumemaét en kautusan ay nabiyag en kasalanan 10sakay
natayak. En kautusan a dapat nakuwan a mangatad dikoku ti biyag ay
siya en nangatad dikoku ti kamatayan. 11 Gapu ginamit nen kasalanan
en kautusan tanni madayadk, gapu haud ay nahatulandk ngani ti
kamatayan.

12Kaya ngani en Kautusan ay banal sakay bawat utus ay banal,
matuwid sakay maganda. 13En gustu na beman a kagiyan ay
nakapangatad dikoku ti kamatayan en magkaganda a bagay? Awan! En
kasalanan en nangbunu dikoku ten pamamag-itan nen maganda a bagay.
Nangyari iyad tanni mepeta ni dnya a talaga en kasalanan sakay tanni
mehayag, ten pamamag-itan nen Kautusan, a en kasalanan ay talaga a
tunay ti dukas.

En Hilig nen Baggi sakay en Kagustuwan nen Isip

14Tukoy tam a en Kautusan ay ispirituwal, peru mabiyagék a ayun ten
hilig nen baggi sakay alipindak nen kasalanan. 15 Awan ku maintendiyan
i sadili kuwiday. Gapu awan ku magamet en gustu ku hidi, nan en
kaiyamutan ku en gaggamitidn ku. 16 Nadid, ni gamitan ku en awan ku
hidi gustu ay ummayundk a maganda ngani en Kautusan. 17Kaya, bakan
déan a sikdn en tehud a gamet haud nan en kasalanan a méagyan dikoku.
18 Tukoy ku a awan ti maganda a bagay a méagyan ten pagkatolay ku.
Gustu ku a maggamet ti maganda peru awan ku makaya a magamet en
maganda a gustu ku. 19Gapu awan ku gdggamitdn en maganda a bagay
a gustu ku, nan en magkadukéas a awan ku gustu en gaggamitan ku. 20Ni
en gaggamitan ku ay en awan ku gustu ay bakan dén a sikdn en tehud a
gamet haud nan en kasalanan a magyan dikoku.

21Kaya kona haddi en natukuyan ku: ni gustu ku a maggamet ti
maganda ay en madukés en adeni dikoku. 22Buu i pusu kuwiday a

masaya ten Kautusan nen Diyos. 23 Peru tehud a iba a kautusan ti bahagi
ni baggi kuwiday a kontra ten kagustuwan nen isip ku. Iyad a kautusan
ay paalipindk na ten kasalanan a ked ti baggi kuwiday. 24 Kakakagbi
kalagayan kuwiday! Deya wad i makapangligtasid dikoku ti kalagayan
kuwiday a médngpahamak dikoku? 25 Awan dén ti agum nan en Diyos ten
pamamag-itan ni Jesu-Cristo a Panginoon tam! Salamat dikona!

Kona haddi en kalagayan ku: ten isip ku ay sumunudék ten Kautusan
nen Diyos, peru ten makasalanan ku a pagkatolay ay suméassunudak ten
kagustuwan nen kasalanan.

En Kékkabiyag a Ayun ten Ispiritu

1Kaya awan dan hatulan a maparusaan en tolay hidi a ndkpagkaessa
kanni Cristo Jesus. 2 Awandk dan sakup nen kapangyariyan nen

kasalanan sakay kamatayan gapu pinalayadk dan nen kapangyariyan
nen Ispiritu a makapangatéd ti biyag ten pamamag-itan ni Cristo Jesus.
3Ginamet nen Diyos en awan nagamet nen Kautusan gapu ten kahinaan
nen tolay. Pinaangay na haddi en sadili na a Anak a kona ten essa a tolay
a makasalanan tanni sidaan en kasalanan. Kaya hinatulan na dan en
kasalanan a nangalipin ten tolay. 4 Ginamet iyad nen Diyos tdnni magamet
tam ni dnya en agidan nen Kautusan ten pamamag-itan nen pagsunud ten
Ispiritu, embes a en sadili a kagustuwan nen baggi tam. 5Gapu en mabiyag
hidi a ayun ten hilig nen baggi ay magsikap ten bagay hidi a ayun ten
béggi, peru en mabiyag hidi ayun ten paggiyya nen Ispiritu ay magsikap
tungkul ten bagay hidi a ispirituwal. 6 En sangpattan nen kassunud ten
hilig nen baggi ay kakkatay, peru en sangpattan nen kassunud ten Ispiritu
ay biyag sakay kapayapaan. 7Gapu kalaban nen Diyos en deyaman a
sumassunud ten hilig nen baggi, gapu sala na a sumunud ten kautusan
nen Diyos sakay talaga a awan na magamet a sumunud. 8 Kaya en mabiyag
ayun ten hilig nen baggi ay awan maari a kasayaan nen Diyos.

9Peru awan kamon mabiyag a ayun ten kagustuwan nen béaggi, nan
ayun dén ten Ispiritu. Ti katunayan ay magyan dan dikomoy en Ispiritu
nen Diyos. Ni en Ispiritu ni Cristo ay awan ten essa a tolay ay bakan
siya a kdnni Cristo. 19Peru ni magyan dan dikomoy ti Cristo, maski ni
matay dan en baggi moy gapu ten kasalanan ay biyag en ispiritu moy
gapu imbilang kamon nen Diyos a matuwid. 11Ni méagyan dikomoy en
Ispiritu nen Diyos a nangbiyag a ruway ké&nni Jesu-Cristo, ay siya labi en
mangbiyag a ruway ten baggi moy a tehud a kamatayan, ten pamamag-
itan labi nen Ispiritu na a magyan dikomoy.

12Kakkapatkaka hidi, awan kitamon alipin nen hilig nen baggi, kaya
awan kitamon dapat a mabiyag ayun ten makamundu a baggi. 13Gapu
matay kam ni mabiyag kam a ayun ten baggi peru ni bunuwan moy
ten pamamag-itan nen Ispiritu en gamet hidi nen baggi ay mabiyag

kam. 14En atanan a igiyya nen Ispiritu nen Diyos ay anak hidi nen
Diyos. 15Gapu awan inyatdd dikomoy nen Diyos en Ispiritu tAnni magin
alipin kam a mabiyag ti &nteng. Nan en inyatad dikomoy ay Ispiritu
tdnni gamitan na kam a anak nen Diyos kaya makadulaw kitamon
dikona, “Ama! Ama ku!” 16 En Ispiritu en magpatunay, kaguman na

en ispiritu tam a sikitam ay anak hidi nen Diyos. 17Sakay bilang anak
hidi nen Diyos, sikitam ay tagapagmana nen Diyos a kaguman ni

Cristo a tagapagmana. Gapu ni magtiis kitam a kaguman ni Cristo, ay
makaguman na kitam ten kaluwalhatian na.

18 Para dikoku, en kahirapan hidi a tattiisdn tam ten kasalukuyan ay
awan meparehu ten kaluwalhatian a mehayag dikotam balang aldew.
19Gapu dorayan nen atanan a tolay a ihayag nen Diyos en anak na hidi.
20 Awan nagtagumpay en tolay, bakdn a gapu iyud en gustu di, nan
iyud en kagustuwan nen Diyos. Peru nangatdad labi siya ti pag-asa. 21En
atanan a linalang ay palayaan nen Diyos tanni awan dan iydd marunot,
sakay tdnni makabahagi ten maluwalhati a kalayaan nen anak hidi nen
Diyos. 22 Tukoy tam a magdadaingadn hanggan nadid, en atanan a linalang
gapu ten matindi a kahirapan a kona ten essa a magenak. 23Bakéan la
a iyad! Maski sikitam a tummanggap ten Ispiritu bilang purumeru a
inatdddan nen Diyos ay mdgdadaingan bi mentras a maguray kitam ten
panghayag nen Diyos a anak na kitam sakay en kallaya nen baggi tam.
24Ligtas kitamon gapu ten pag-asa tam. Peru awan iyad makagi a pag-asa
ni delingdn tamon en inasaan tam. Deya pa beman en umasa ni ked dan
bi haan en inasaan? 25Peru ni umasa kitam ten awan tam 4elingan ay
dorayan tam iyud a tehud a katiyagaan.

26 Kona labi hud ten kahinaan tam hidi ay tulungan kitam nen Banal
a Ispiritu. Awan tam tukoy ni konya kitam a dapat a magdasal, kaya
en Ispiritu en mamag-itan dikotam ten Diyos ten paraan a awan kaya a
ikagi. 27Sakay maintendiyan nen Diyos a makatukoy ten lasdn nen pusu
nen tolay, en gustu a kagiyan nen Ispiritu, gapu en Ispiritu en mamag-
itan para ten pinili hidi, ayun ten kaluuban nen Diyos.

28 Tukoy tam a en atanan a bagay a mangyari, ay kumilus en Diyos
para ten kapiyyaan nen atanan a magmahal dikona, a dinulaw na ayun
ten planu na. 22Gapu sapul pa ten sapul ay tukoy dan nen Diyos ni deya
en para dikona; pinili na dédn hidi a magin kona ten Anak na, tdnni siya
en magin panganay ten makpal a matatkaka. 30 Sakay en pinili na hidi
tenhud pa ay dinulaw na. Sakay en dinulaw na ay tinanggap na, sakay en
tinanggap na ay indtdenan na bi ten kaluwalhatian na.

31 Anya nadid en makagi tam tungkul ti hidi iy4dd a bagay? Ni en Diyos
ay kakampi tam, deya nadid en kumontra dikotam? 32Ni en sadili na a
Anak ay awan na ingkemot nan inyatadd na para dikotam a atanan, en
agum pa beman hidi a bagay awan naid meatdd dikotam? 33 Deya nadid

makapangkasuwid kontra ten tolay hidi nen Diyos, en Diyos pa ngani i
magpatawadid dikodi? 34Deya en manghatul ti parusa? Ti Cristo Jesus
beman a ked ten kawanan nen Diyos? Siya pa ngani en natay sakay
nabiyag a ruway, sakay nadid ay siya en mamag-itan para dikotam.
35Deya en makapénghiwalay dikotam ten pdgmahal ni Cristo? En
kaguluwan beman, kahirapan, paggusig, alap, kapubriyan, panganib, oni
kamatayan? 36 Ayun ten Kasulatan, “Alang-alang dikomu ay pirmi kami a
nakalaan ti kamatayan kumén kami a en tupa hidi a karniyan.” 37 Awan!
Atananid a iyad ay kaya tam a pagtagumpayan ten pamamag-itan na a
nangmahal dikotam. 38 Gapu siguradu ku a awan ti makapanghiwalay
dikotam ten padgmahal nen Diyos. Maski kamatayan, en biyag, en anghel
hidi, en pinunu hidi, en bagay hidi nadid a kasalukuyan, en bagay

hidi a pademét, en tehud hidi a kapangyariyan, 39en kadisunuwan, en
kadisaladan, oni &nyaman a linalang ay awan makapanghiwalay dikotam
ten pagmahal nen Diyos, en pAgmahal a impagkaluub na dikotam ten
pamamag-itan ni Cristo Jesus a Panginoon tam.

En Pangpili nen Diyos ti Israel

1Tatarudan i kagiydn kuwiday gapu tagasunudék ni Cristo. Awandk
maégbabuli-buliyan. En konsensiya ku, ten tulung nen Banal a

Ispiritu ay makapagpatunay a magkagiyak ti tatarudan. 2 Tunay i lungkut
kuwiday sakay awan maibu-ibut i saket ni pusu kuwiday 3 tungkul ten
kabanuwan ku hidi a Judio. Ni maari la nakuwan ay gustu ku a sikén dalla
en sumpadn nen Diyos sakay mehiwalay kanni Cristo para ten kapiyyaan
di. 4Hidi ay Israelita a inatdddan nen Diyos ti karapatan a magin anak
na. Impeta bi nen Diyos dikodi en kaluwalhatian na. Nangatéd en Diyos
dikodi ti kasunduwan sakay Kautusan, en tatarudan a pagsamba, sakay
en pangaku na hidi. 5Naggubwat dikodi en lahi nen ninunu hidi, sakay
tungkul ten pagkatolay ni Cristo ay naggubwat siya ten lahi di. En
Kataasan a Diyos ay dapat a puriyan a awan ti katapusan! Amen.

6Bakan a gustu naid a kagiyan ay awan natupad en upos nen Diyos,
gapu awan atanan ni Israelita ay kaguman ten banuwan a pinili na.
7Awan bi imbilang en atanan a anak ni Abraham ay anak hidi nen
Diyos. Kinagi nen Diyos kanni Abraham, “En naggubwat la kdnni Isaac
i mebilangid a lahi mu a impangaku ku dikomu.” 8 Kaya bakéan a atanan
a anak ni Abraham ay ibilang a anak nen Diyos, nan en ayun la ten
pangaku nen Diyos. 9Gapu kona haddi en pangaku, “Soliyék ti taonid, ti
kona labi hadd a panahun, sakay magenak ti lallaki ti Sara.”

10Bakén la a iyud. Maski ni essa la en ama nen duwwa a anak ni
Rebecca a awan ti agum nan en ninunu tam a ti Isaac, ay 11-12impakilala
nen Diyos a en pagpili na ay ayun ten sadili na a planu, bakan a ayun
ten gamet nen tolay. Kaya bagu pa a meenak en anak hidi sakay bagu pa

hidi a makagamet ti maganda oni madukas, kinagi dan nen Diyos kanni
Rebecca a, “Magserbi en panganay ten wadi na.” 13 Ayun ten nakasulat,
“Minahal ku ti Jacob sakay kinaiyamutan ku ti Esau.” 14 Makagi tam
beman a awan makatarungan en Diyos? Awan! 15Gapu kona haddi en
kinagi na kanni Moises, “Mahabagék ten gustu ku a kahabagan sakay
kagbiyan ku en gustu ku a kagbiyan.” 16 Maliwanag a en pagpili nen
Diyos ay bakan a ayun ten kagustuwan nen tolay oni gamet nen tolay,
nan ten habag nen Diyos. 17Gapu ayun ten Kasulatan ay kinagi nen
Panginoon ten hari ti Egipto, “Indatton taka a hari tdnni ten pamamag-
itan mu ay mepeta ku en kapangyariyan ku, sakay makilala en ngaran ku
ti buuwiday a mundu.” 18 Kaya kahabagan nen Diyos en deyaman a gustu
na a kahabagan, sakay pakattugan na ti ulu en gustu na a pakattugan ti
ulu.

En Iyamut sakay en Habag nen Diyos

19Bakay kagiyan mu ddmman dikoku nadid a, “Ni konahud ay bakin
a sassisiyan pa nen Diyos en tolay? Deya beman i makapangkontraid
ten kaluuban nen Diyos?” 20 Tolay ka la deya ka beman para tumébbig
ti kona haud ten Diyos? Makagi beman nen tolay ten nanglalang dikona
a, “Bakin a linalangak mu a kona haddi?” 21 Awan beman ti karapatan
en maggamet ti binga a manggamet ti magkamahal a kalasi sakay
magkamura a kalasi a gubwat ten parehu a malagkit a luta?

22 Konapamanhud ay gustu a ipeta nen Diyos en iyamut na sakay en
kapangyariyan na. Peru buu a tiyaga na a pinagtiisan en tolay hidi a dapat
dan nakuwan a parusaan sakay ubusan a bunuwén. 23 Ginamet na iyad
tanni ipakilala na en awan ti kaparehu a kadakilaan na ten tolay hidi a
kinahabagan na, a tenhud pa ay inhanda na dan para ten kaluwalhatian
na. 24Sikitam en dinulaw hidi, bakan la a en gubwat ten Judio hidi nan en
gubwat bi ten Hentil hidi. 25Kona haddi en kinagi na ten libru ni Oseas,

“En dati a awan ku banuwan
ay madulawan a, ‘Banuwan ku’
sakay en dati a awan ku mahal
ay madulawan a ‘Mahal ku.” ” 26 Sakay en kinagiyan na a,
‘Bakan takam a banuwan,’
ay madulawan a anak hidi nen Diyos a biyag.” ” 27Kona bi haddi
en impahayag ni Isaias tungkul ti Israel, “Maski ni sakona ti
kakpal nen baybay ti digiten en anak ni Israel ay sasangan la
dikodi en maligtas. 28 Gapu mahigpit sakay alistu a hatulan
nen Panginoon i munduwiday.” 29Ti Isaias labi en nagkagi a,
“Ni en Panginoon a Makapangyariyan ten atanan ay awan
nangwarak ti sasangan ten lahi tam, sikitam nakuwan ay
nagin kona ti Sodoma sakay ti Gomorra.”

En Israel sakay en Maganda a Bareta

30 Anya nadid makagi tamid? En Hentil hidi a awan nagsikap a
magin makasaya ten Diyos ay tinanggap na hidi ten pamamag-itan nen
pannampalataya di dikona. 31 Peru en Israel a nagsikap a mangtupad ten
Kautusan tanni kasayaan nen Diyos ay awan nagtagumpay. 32Bakin?
Gapu nagsikap hidi a kasayaan nen Diyos ten pamamag-itan nen sadili
di a gamet bakan a ten pamamag-itan nen pannampalataya dikona.
Nesangdul hidi ten batu a kdkkerakpaan. 33 Ayun ten nakasulat ay,
“Mangdattondk ti Sion ti essa a batu a kdkkesangdulan, essa a dikal a
batu a kdkkerakpaan di. Peru ni deyaman en manampalataya dikona ay
awan mapasaniki.
1 O 1Kékkapatkaka ku hidi, en gugustu ku a mangyari sakay dasal

ten Diyos ay maligtas en banuwan a Israel. 2Sikdn dan en

makapangpatunay a magsikap hidi tAnni masaya en Diyos dikodi, peru
mali en pdggamet di. 3Gapu awan di tinenggi en katuwiran a gubwat ten
Diyos, sakay nagsikap hidi a nanggamet ti sadili di la a paraan embes a
en paraan nen Diyos. 4Gapu ti Cristo en katuparan nen Kautusan, tdnni
mebilang a awan ti kasalanan en deyaman a sumampalataya dikona.

En Kaligtasan ay Para ten Atanan

5Kona haddi en insulat ni Moises tungkul ten pagin-matuwid ten
pamamag-itan nen Kautusan, “Mabiyag en mangtupad ten Kautusan.”
6 Peru kona bi haddi en kinagi tungkul ten pagin-matuwid gapu ten
pannampalataya, “Dyan mu kagiyan ten sadili mu a, ‘Deya beman en
meangay di langet?’ a kuman a gustu na a padibdbbiyén ti Cristo. 7“Dyan
mu bi kagiyan a, ‘Deya en dumibébbi ten lugar nen patay hidi?’ ” a
kuman a gustu na a paikatan ti Cristo ten pagldbbanggan. 8 Peru iddi en
kinagi na, “Adeni dikomu en upos, ked dén ti bibig muwen sakay ti pusu
muwen.” En gustu na a kagiyan ay en upos a impangaral mi tungkul ten
pannampalataya. 9Ni ipahayag mu ten bibig mu a ti Jesus en Panginoon
sakay manampalataya ka ti buu a pusu a siya ay biniyag a ruway nen
Diyos ay maligtas ka. 10Gapu ni buu a pusu en pAnnampalataya nen
essa a tolay ay imbilang siya nen Diyos a awan ti kasalanan. Sakay ni
magpahayag siya ten pamamag-itan nen bibig na ay maligtas. 11Kinagi
ten Kasulatan a, “Ni deyaman en sumampalataya dikona ay awan
mapasaniki.” 12 Awan ti pagkakaiba en Judio hidi sakay en Hentil hidi.
Eessa la en Panginoon nen atanan sakay siya en mangatad ti sagana ten
atanan a dumulaw dikona. 13 Gapu kinagi nen Kasulatan a, “Maligtas
en atanan a dumulaw ten ngaran nen Panginoon.” 14Peru konya a
dulawan nen tolay hidi en awan di panampalatayaan? Konya bi hidi a
manampalataya ni awan hidi ti masanig tungkul dikona? Sakay konya hidi

a makapagsanig tungkul dikona ni awan bi ti mangaral? 15Sakay konya

a makapangaral en deyaman ni awan bi siya utusan? Ayun ten nakasulat
ay, “Anya dén ben ti ganda a delingan a pademét en magtoldu hidi ten
Maganda a Bareta!” 16 Peru awan atanan ay tummanggap ten Maganda a
Bareta. Kona haddi en kinagi ni Isaias, “Panginoon, deya en naniwala ten
kinagi mi hidi?” 17Kaya en pannampalataya ay risulta nen pagsanig sakay
en pagsanig ay risulta nen pangngaral tungkul kdnni Cristo.

18 Peru tanung kuwid ay awan beman ti nakapagsanig? Nakapagsanig
ngani hidi! Gapu nesulat a, “Nasanig ten atanan a lugar en boses di,
sakay en bareta ay nasanig hanggan ten ontok ni munduwiday.” 191ddi pa
en essa ku a tanung: awan beman nakaintendi en bansa a Israel? Tenhud
pa ay tin4bbig dan iyad ni Moises: “Gamitén ku en bakén hidi a Israelita
tdnni sumeni kam. Sakay gamitan ku en essa a bansa a mangmang tanni
umiyamut kam.” 20 Matapang bi a kinagi ni Isaias a, “Netandk nen awan
hidi magaryok dikoku. Nagpahayagék ten awan hidi nagtanung-tanung
tungkul dikoku.” 21Peru kona bi haddi en kinagi na tungkul ti Israel,
“Ten buu a maghapun ay nagurayak a mangtanggap ten essa a bansa a
makattug ti paAgguluwan sakay ribeldi!”

Kinahabagan nen Diyos en Israel

1 1 1Nadid, iddi tanung kuwid: Intakwil d4n beman nen Diyos en

sadili na a banuwan? Awan! Sikédn ay essa a Israelita a gubwat
ten lahi ni Abraham sakay kabilang ten lahi ni Benjamin. 2 Awan intakwil
nen Diyos en tolay hidi a pinili na dan sapul pa ten sapul. Awan moy
beman tukoy en kinagi nen Kasulatan tungkul kdnni Elias? Dummaing
siya ten Diyos kontra ten Israelita hidi. 3Kinagi na, “Panginoon binunu
di en propeta mu hidi sakay rindbba di en pagtutudan ti alay. Sikan la
en nabiyag a propeta, sakay gustuwak di pa a bunuwén!” 4Peru anya
téabbigid dikona nen Diyos? “Nangwarakak para ten sadili ku ti pittu a
libu a lallaki a awan sumassamba ten diyos-diyosan a ti Baal.” 5Kona bi
nadid a kasalukuyan, tehud palla a sasangan a ten pinili hidi nen Diyos
gapu ten habag na. 6 Pinili ngani hidi gapu ten habag na, bakan a gapu
ten gamet di. Gapu ni en pagpili nen Diyos ay ayun ten gamet nen tolay
ay awan dan iyad makagi a kabaitan.

7Anya nadid? Awan naalap nen bansa a Israel en ginustu di. En pinili

la hidi i nagkamitid hadd gapu makéattug en pagguluwan nen agum.
8Kona ten nakasulat:

“Inatdenan hidi nen Diyos ti ispiritu a awan makabati oni makaisip,

tehud hidi a mata a awan maketa
sakay bangbang a awan makasanig,

hanggan nadid a panahun.”

9Sakay kinagi bi ni David,

“Magin ekrot nakuwan sakay patibung en pagpiyesta di,
essa a kepalulungan di sakay parusa dikodi. 10 Rumaburab
nakuwan en mata di tdnni awan hidi maketa,
sakay magkabbung nakuwan hidi ti hirap mentras a biyag hidi.”
111ddi bi en tanung ku nadid: En kakkelisi beman ti tama a dilan ay

tanni tulos a mawasak en Judio hidi? Awan! Nan, gapu ten kasalanan
di, en kaligtasan ay ummabut ten Hentil hidi tAnni sumeni en Israelita
hidi dikodi. 12Nadid, ni en kasalanan nen Israelita hidi ay nakapangatad
ti masagana a pagpapala ti munduwiday sakay en kdkkabagsak di ay
nakapangatad ti masagana a pagpapala ten Hentil hidi, konya pa wad ni
sumoli dan ten Diyos en buu a Israel!

En Kaligtasan nen Hentil hidi

131ddi nadid kagiyan kuwid dikomoy Hentil hidi. Gapu apostolak para
dikomoy, ipagmadikal ku en tungkulin ku. 14 Gamitén ku iy4d tanni sumeni
en kasa Judio ku hidi, tdnni maligtas maski ni en sangan dikodi. 15Ni en
pangtakwil dikodi ay nagin dilan tdnni mesoli ten Diyos i munduwiday, en
pangtanggap dikodi nen Diyos ay kona ten kdkkabiyag a ruway nen patay hidi.

16 Ni banal en purumeru a tinapay a gubwat ten namasa a arina ay
kona bi hud en buu a namasa. Sakay ni en gamot nen kayu ay banal,
kona bi hud en pinget na hidi. 17Ni kinattol en sangan a pinget nen
kayu a olibo, sakay en pinget nen olibo a tawtaw ay intongku ten ponan
na. Sikam a Hentil hidi ay kona ten tawtaw a olibo sakay nadid ay
makabahagi kamon ten matatag a biyag a ispirituwal nen Judio hidi.

18 Alalahanan mu a bakéan a siko en mangbiyag ten gamot hidi, nan en
gamot hidi en mangbiyag dikomu.

19Kagiyan mu bi a, “Kinéttol en pinget hidi tAnni mekabitak.” 20 Tarud
iyan. Kinattol hidi gapu awan hidi summampalataya ten Diyos, peru intongku
ka gapu summampalataya ka dikona. Kaya dyan ka magmadikal; nan
magkahud ka ti 4nteng ten Diyos. 21 Gapu ni en tatarudan hidi a pinget ay
awan sinayangan nen Diyos, siko pa beman a kasayangan na? 22Haddi tam a
ketan en kabaitan nen Diyos sakay mahigpit ten paghatul na. Maghatul siya
a tehud a kaparusaan ten nagkasala hidi dikona, peru mabait siya dikomoy
ni manatili kam ten kabaitan na. Ni awan, ay kéattuldn na kam bi. 23En Judio
hidi ay itongku na a ruway ten ponan ni sumampalataya hidi, gapu kaya iyud
a gamitan nen Diyos. 24Ni siko a pinget nen olibo a tawtaw ay netongku ten
tunay a olibo, maski ni kontra ten tama a paraan, ay lalu a alistu a itongku ten
ponan en tunay a pinget na.

Mahabag en Diyos ten Atanan

25Kakkapatkaka hidi, tehud a essa a lihim a katutuhanan a gustu ku a
matukuyan moy tdnni awan magin mataas en pangileng moy ten sadili

moy. En pdgmatigas nen Judio hidi ay pansamantala. Umalay la iyud a
hanggan mabuu en bilang nen Hentil hidi a makaadeni ten Diyos. 26 Ni
konahud, ay maligtas en buu a Israel, kona ten nakasulat:
“Maggubwat ti Zion en Tagapagligtas.
Ibutan na en kadukassan ten lahi ni Jacob. 27Sakay iddi en magin
kasunduwan ku dikodi
ni patawadan ku dan en kasalanan di hidi.”

28 Gapu tinanggiyan nen Israelita hidi en Maganda a Bareta, nagin
kadima hidi nen Diyos, sakay sikam a Hentil hidi en nakinabang. Peru
gapu hidi en pinili nen Diyos, mahal na hidi, alang-alang ten ninunu
di hidi. 29Gapu awan magbabagu en Diyos tungkul ten kaluub na hidi
sakay pagdulaw. 30 Tenhud, sikam a Hentil hidi ay awan suméassunud ten
Diyos, peru nadid, sikam ay nakatanggap ten habag nen Diyos dikona
a summuway en Judio hidi. 31 Gapu ten habag nen Diyos a naranasan
moy, ay sdssuwayan bi nadid nen Judio hidi en Diyos, tdinni maranasan
di bi nadid en habag na. 32 Gapu pinabayan nen Diyos a maalipin nen
kasalanan di en atanan a tolay tanni mepabati dikodi en habag na.

Papuri ten Diyos

33 Tunay ti kadikal en kayamanan nen Diyos! Awan masukat en
karunungan na sakay kaalaman! Deya en makapangpaliwanag ten
disisyon na hidi? Deya en makaintendi ten paraan na hidi? Kona ten
nakasulat,

34 “Deya en makatukoy ten isip nen Panginoon?

Deya en maari a magin tagapayu na?
35 Deya en nakapangatad ti &nyaman dikona
a dapat na a bayadan?”
36 Gapu en atanan a bagay ay gubwat dikona, ten pamamag-itan na,
sakay kao na. Kao na en karangalan a awan ti katapusan! Amen.

En Kékkabiyag ni Cristiano

1 2 1Kaya ngani kdkkapatkaka hidi, alang-alang ten sagana a habag
nen Diyos dikotam, ipdkpagguron ku dikomoy a iyalay moy i
sadili moyen bilang biyag a alay, banal sakay makasaya ten Diyos. Iyad
en karapatdapat a pagsamba moy ten Diyos. 2Dyan kam umayun ten
lakad ni munduwiday. Umiba kam ten pamamag-itan nen pagbagu moy
ten isip moy tanni maintendiyan moy en kaluuban nen Diyos: ni anya en
maganda, makasaya sakay ganap.
3Gapu ten kabaitan nen Diyos dikoku, ay kagiyan ku ten balang essa
dikomoy, a dyan moy pahalagaan en sadili moy ti mas pa ten nerarapat. Nan,
pakaisipadn moy ti mapiyya en tatarudan a kalagayan moy ayun ten sukat
nen pannampalataya a kaluub nen Diyos ten balang essa dikomoy. 4Ni konya

a en baggi ay binuu nen makpal a bahagi, sakay iba-iba ti gamet en balang
essa, 5ay kona labi hud maski ni makpal kitam ay mabuu kitam ten eessa a
baggi ni Cristo, sakay atanan tam ay bahagi nen balang essa. 6 Tummanggap
kitam ti iba-iba a kaluub ayun ten kabaitan nen Diyos, kaya gamitdn tam hidi
iyan a kaluub. Ni en kaluub tam ay paggupos ti pahayag a gubwat ten Diyos
ay magpahayag kitam ayun ten sukat nen pAnnampalataya tam. 7Ni pagserbi
en kaluub tam, ay magserbi kitam. Magtoldu en tummanggap ti kaluub ni
pagtoldu. 8 Magpabegsik ti isip en tolay a tehud a kaluub a pagpabegsak ti
isip. Ni pangngatad en kaluub moy ay mangatdd kam a maluwag ten pusu
moy, ni pagin-pinunu bi ay mamunu kam ti buu a pagsikap. Ni kattulung en
kaluub moy ay gamitan moy iyan a tehud a dikél a kasayaan.

9Magmahalan kam ti tatarudan a pAgmahal. Kaiyamutan moy
en madukés sakay mahaldn moy en maganda. 10 Magmahalan kam
bilang tunay a matatkaka sakay pahalagaan moy en agum ti mas pa
ten pagpahalaga di dikomoy. 11 Magpakasipag kam sakay dyan magin
tamad. Magserbi kam ten Panginoon ti buu a pusu. 12Magsaya kam gapu
ten pag-asa moy, magtiyaga kam ten pagdusa moy sakay pirmi kam a
magdasal. 13 Tumulung kam ten pangangailangan nen kdkkapatkaka hidi,
sakay patulusan moy en kdkkapatkaka a awan ti matulusan.

14Idasal moy en magga-usigan hidi dikomoy; idasal moy hidi bakan
a sumpaan. 15Mékpagsaya kam ten masaya hidi, sakay makpaglungkut
kam ten malungkut hidi. 16 Magkaessa kam ti kaluuban. Dyan kam
maghambug, nan makpaggagum kam maski ten pubri hidi.

17Dyan moy gantiyan ti madukés en nanggamet dikomoy ti madukas.
Magsikap kam a mabiyag ti marangal. 18 Ni maari, ay makpaggagum
kam ti mapayapa ten atanan a tolay. 19 Kakkapatkaka ku hidi, dyan kam
gumanti. Ipabahala mu délla iyud ten iyamut nen Diyos. Gapu nakasulat
a, “Kao ku en kagganti, sikdn en gumanti, kagi nen Panginoon.” 20Kaya,
“Ni magalap en kadima mu, ay pakandn mu. Ni mauwaw, ay painoman
mu. Ni magkakonahud ay masaniki siya ten sadili na.” 21 Dyan kam
patalu ten madukas, nan taluwédn moy ti maganda en madukas.

Paggalang ten Pinunu hidi nen Gubiyernu

1 3 1En balang essa ay dapat a pasakup ten pinunu hidi nen
gubiyernu, gapu awan ti gubiyernu a awan gubwat ten Diyos,
sakay en Diyos en nangtatag ti hidi iyad. 2Kaya ngani, en lumaban ten
gubiyernu ay kumalaban ten intalaga nen Diyos; sakay parusaan hidi.
3En pinunu hidi ay awan dapat a kantingan nen tolay a maggamet ti
maganda. En maggamet la hidi ti madukas en dapat a manteng. Ni sala
mu a manteng ten pinunu hidi, ay maggamet ka ti maganda, sakay
puriyan di ka. 4Hidi ay tagapagserbi nen Diyos para ten kapiyyaan moy.
Peru ni maggamet ka ti madukas, ay dapat ka a manteng gapu tehud hidi

a kapangyariyan a magparusa. Tagapagserbi hidi nen Diyos, a magparusa
ten maggamet hidi ti madukés. 5Kaya ngani, dapat a magpasakup kam
dikodi, bakan la a tdnni awan kam maparusaan, nan alang-alang dan bi
ten konsensiya moy.

6Iyan bi i dahilanid ni bakin a magbayad kam ti buwes. En pinunu
hidi nen gubiyernu ay tagapagserbi nen Diyos sakay iyad en tungkulin
di. 7Iyatad moy ten balang essa en dapat a para dikona. Magbayad kam
ti buwes ten dapat a buwisan; igalang moy en dapat a igalang sakay
puriyan en dapat a papuriyan.

Tungkulin hidi ten Kaparehu a Tolay

8Dyan kam magkahud ti sagutin ten deyaman, maliban ten sagutin a
magmahalan kam ten balang essa, gapu en magmahal ten kaparehu na
a tolay ay sumunud ten Kautusan. 9En utus hidi a kona ten, “Dyan ka
mangalunya, dyan ka mamunu, dyan ka magtakaw, dyan mu gustuwan
a makao mu en kao nen agum,” sakay en &nyaman a utus a kona ti
hidi iydd ay mabuu a atanan ti eessa a utus, “Mahalan mu en kaparehu
mu a kona ten padgmahal mu ten sadili mu.” 19En magmahal ay awan
maggamet ti madukés ten deyaman, kaya en paAgmahal ay pagtupad ten
Kautusan.

11Gamitdn moy iyad, gapu tukoy moy a panahun dan para lumukag
kam. En pagligtas dikotam ay mas adeni dan nadid nan ten dikona a
magsapul kitam a sumampalataya ten Panginoon. 12 Méglalilipas dan
en gibi sakay adeni dan a dumemlag. Iyemang tamon a maggagamitan
ti kona ten gamet nen tolay hidi a ked ten kadiklamman sakay magin
handa kitamon a mabiyag ten demlag. 13 Mabiyag kitam ti tama a
kékkabiyag a kona ten tolay hidi a mabiyag ten demlag. Adeyuwan
tamon en magulu a pagsaya sakay paglasing, kalaswaan sakay
kahalayan, pakpagdadima sakay kékkainggit. 14En Panginoon a Jesu-
Cristo i paghariydn moyid ten biyag moy sakay dyan moy sunudan en
hilig hidi nen baggi.

Dyan Moy Hatulan en Kapatkaka Moy

1 4 1Tanggapan moy en magkahina hidi ti pAnnampalataya, sakay

dyan hatulan en sadili di a palagay. 2 Tehud a maniwala a maari
siya a kuman ti maski dnya, peru en mahina ti pAnnampalataya ay
atong la kdkkanan naid. 3 Dyan imemenos nen kuméakkan ti maski ni
anya en kumékkan la ti atong. Sakay dyan bi hatulan nen kuméakkan la
ti atong en kuméakkan ti maski dnya, gapu tinanggap bi siya nen Diyos.
4Deya ka para maghatul ten tagapagserbi nen agum? En panginoon na
la i makahatulid ni karapatdapat siya oni awan. Sakay mebilang siya a
karapatdapat gapu kaya iyud a gamitan nen Panginoon.

5Tehud a mangpahalaga ten essa a aldew ti mas higit nan en agum hidi
a aldew. Tehud bi a magakala a pare-parehu en atanan a aldew. Dapat a
siguraduwan nen balang essa a tama en disisyon na tungkul ti bagayid
a iyad. 6En mangpahalaga ten essa a aldew ay pahalagaan na iyad
alang-alang ten Panginoon. En kumakkan ti maski ni &nya ay kuman
alang-alang ten Panginoon, gapu magpasalamat siya ten Diyos. En awan
bi kumékkan ten sangan a kalasi ni makan ay maggamet ti kona haud
alang-alang bi ten Panginoon, sakay magpasalamat bi siya ten Diyos.
7Awan ti deyaman dikotam a mabiyag oni matay a para la ten sadili na.
8Ni biyag kitam, ay mabiyag kitam para ten Panginoon, sakay ni matay
kitam, ay matay kitam para ten Panginoon. Kaya ngani, mabiyag kitam
man oni matay, ay ten Panginoon kitam. Gapu ti Cristo ay natay sakay
nabiyag a ruway tanni magin Panginoon nen patay hidi sakay nen biyag
hidi. 10Peru siko, bakin hatulan mu en kapatkaka mu? Sakay siko, bakin
bi i imemenos mu en kapatkaka mu? Atanan tam ay umatubeng ten
paghatulan nen Diyos. 11 Gapu nakasulat a,
“Kinagi nen Panginoon, ‘Gapu biyagéak,
en atanan ay lumuhud ten atubengan ku,
sakay en balang essa ay magpuri ten Diyos.””
12Kaya panagutan tam ten Diyos en bagay hidi a gaggamitan tam.

Dyan Magin Dahilan nen Pagkasala nen Agum

13Dyan kitamon maghatul ten balang essa. Dyan kitam dan bi magin
dahilan nen pagkasala nen kapatkaka tam. 14 Gapu ten pakpagkaessa
ku ten Panginoon a ti Jesus, ay siguraduwék a awan ti madingét a
makan. Peru ni deyaman en maniwala a madingét en &nyaman a bagay,
ay madingat ngani iyud dikona. 15Kaya, ni gapu ten kdkkanan mu ay
mepahamak en kapatkaka mu, ay awan dan ayun ten pagmahal en
gaggamitan mu. Dyan mu ipahamak en tolay a tinubus ten kdkkatay ni
Cristo gapu ten kdkkandn mu. 16 Pakaingatan mu en bagay hidi a ten
palagay mu ay tama a awan magin madukés. 17Gapu en paghari nen
Diyos ay bakan a tungkul ten makan oni mainom, nan tungkul iyad ten
katuwiran, kapayapaan, sakay kasayaan a kaluub nen Banal a Ispiritu.
18En magserbi kdnni Cristo a kona had en kaisipan na ay kasayaan nen
Diyos sakay igalang nen tolay hidi.

19Kaya pagsikapan tam a gamitan en bagay hidi a makapangatad ti
kapayapaan sakay makapangpatibay ten pdnnampalataya nen balang
essa. 20Dyan moy sidadn en tarabahu nen Diyos gapu la ten makan.
Atanan ni makan ay malinis sakay maari a kanan. Peru madukassid
ay ni magkasala en agum gapu ten kdkkanadn mu. 21 Maganda ni dyan
délla kuman ti karni oni uminom ti alak oni maggamet ti &nyaman a
magin dahilan nen pagkasala nen kapatkaka mu. 22 Siko la sakay en

Diyos en dapat a makatukoy ten panniwala mu tungkul ti bagayid a hidi
iyad. Pinagpala en tolay a awan makonsensiya ni gamitan na en bagay
hidi a paniwalaan na a tama. 23Peru ni deyaman en kuman a maski
magalangan ay nagkasala, gapu awan siya nagin matapat ten panniwala
na. Kasalanan en paglabag ten sadili a pAnniwala.

Pasayaan Mu en Agum Bakan a en Sadili Mu

1 5 1Sikitam a méagkabegsak ti pAnnampalataya, ay tulungan tam en
magkahina hidi ti pAnnampalataya. Bakin a en pangsadili tam
la a kasayaan isipdn tamid. 2Pagsikapan tam a atanan a gamitan en para
ten kapiyyaan nen kaparehu tam a mannampalataya tanni bumegsak
en pannampalataya na. 3Gapu maski ti Cristo ay awan naghangad ti
pangsadili na a kasayaan, nan linimon na iyud; kona ten nakasulat a,
“Sikan en nakaranas ten pangnginsultu di dikomu.” 4 Anyaman a nesulat
tenhud, ay nesulat para kumabetu kitam, tdnni ten pamamag-itan
nen pagtiis sakay ten pagpabegsakkan ti isip a gubwat ten kasulatan,
ay magkahud kitam ti pag-asa. 5Ipagkaluub nakuwan nen Diyos, a
mangngatad dikotam ti katatagan sakay begsak isip, a mabiyag kam a
tehud a paméagkakaessa, ten pagsunud ten halimbawa ni Cristo Jesus. 6 Ni
magkakonahud ay magkaessa kam a magpuri ten Diyos sakay Ama nen
Panginoon tam a ti Jesu-Cristo.

En Maganda a Bareta ay Para bi ten Hentil hidi

7Ni konya kam a masaya a tinanggap ni Cristo ay tanggapan moy bi en
balang essa tdnni mapapuriyan moy en Diyos. 8 Kagiyan ku dikomoy, ti
Cristo ay nagserbi ten Judio hidi tdnni patunayan a en Diyos ay tapat, sakay
tumaéttupad ten pangaku na hidi ten ninunu di hidi. 2Sakay tanni en Hentil
hidi ay magpuri bi ten Diyos gapu ten habag na. Kona ten nakasulat a,
“Kaya puriyan taka ten atubengan nen Hentil hidi,
en karangalan mu ay ikansiyon ku,
en ngaran mu ay sambaan ku.”
10Kinagi na bi a,
“Magsaya kam, Hentil hidi, a kaguman nen banuwan na!”
11Sakay kinagi na a ruway,
“Puriyan moy en Panginoon, sikam a Hentil hidi,
atanan a bansa ay magpuri dikona!”
12Indagdag pa ni Isaias,
“Tehud a meenak ten lahi ni Jesse,
tanni maghari ten Hentil hidi,
siya en magin pag-asa di.”
13Putatadn kam nakuwan nen Diyos a paggubwatan ni pag-asa, ti
kasayaan sakay kapayapaan ten pamamag-itan nen pdnnampalataya moy

dikona, tanni tulos-tulos a lumagu en pag-asa moy ten pamamag-itan nen
kapangyariyan nen Banal a Ispiritu.

En Dahilan nen Pagsulat ni Pablo

14Kakkapatkaka, maniwaladk a tarud a sikam a mismu ay putat
ti kabaitan sakay sapat a karunungan, kaya matolduwan moy en
balang essa. 15Konapamanhud, ti sulatid a iddi ay nagbegsék isipak a
paalalahanan takam tungkul ten sangan a bagay. Ginamet ku iyad gapu
ten kabaitan nen Diyos dikoku, 16tdnni magin tagapagserbi ni Cristo
Jesus bilang padi ten Hentil hidi. Ipangaral ku dikodi en Maganda
a Bareta nen Diyos tdnni magin alay hidi a makasaya dikona, gapu
hidi ay pinagin-banal dan nen Banal a Ispiritu. 17Gapu kénni Cristo
Jesus, en mepagmadikal ku ay en pagserbi ku ten Diyos. 18 Awanék ti
pinangahasan a ipagmadikal ni awan en ginamet ni Cristo tdnni maakit
en Hentil hidi a sumunud ten Diyos ten pamamag-itan ku, ten pamamag-
itan nen upos sakay gamet ku, 19ten tulung nen himala sakay makataka
a bagay, sakay ten pamamag-itan nen kapangyariyan nen Ispiritu nen
Diyos. Kaya impangaral ku en Maganda a Bareta tungkul k&nni Cristo
ten buu a lugar, sapul ti Jerusalem hanggan ti Ilirico. 20En gustu ku ay
ipangaral iyad ten lugar hidi a awan palla ti tukoy kdnni Cristo, tdnni
awandk méngpataknag ten pundasyon dan nen agum. 21 Gapu kona haddi
en nakasulat,
“Makakilala en awan palla nakabareta tungkul dikona.
Makaintendi en awan palla nakasanig tungkul dikona.”

Balak ni Pablo a Bumisita ti Roma

22Tyan dahilanid ni bakin a awanak metulo-tulos a angay hadn
dikomoy. 23 Peru nadid a tapos dan en tarabahu ku ti lugarid a iddi,
sakay ta nanalay ku dén a gustu a makaangay haan, 24ay asaan ku a
mamagkaketa kitam karroyot ku hadn a paangay ti Espanya. Asaan ku
bi a tulungandk moy a makademaét haud kattapos tam a maméaggagum
ti sabadit a panahun. 25Peru nadid a kasalukuyan ay patamuwak ti
Jerusalem tanni itugdn ku en tulung para ten kdkkapatkaka hidi haud.
26 Gapu ginustu nen taga-Macedonia hidi sakay taga-Acaya a magpatawid
ti tulung para ten méagkahirap a kdkkapatkaka ti Jerusalem. 27Masaya
hidi a nanggamet ti iyud, sakay talaga ngani a dapat di a gamitan. Gapu
en Hentil hidi ay nabahagiyan ten pagpapala hidi a ispirituwal nen
Judio hidi, dapat la a tulungan di en Judio hidi ten pamamag-itan nen
pagpapala di hidi a materyal. 28 Kaya pakketugan ku ti tulungiday hidi
ten kdkkapatkaka tam ti Jerusalem, ay rumoyotdk hain kdangay ku ti
Espanya. 29Maniwaladk a kdangay ku haan ay tawid ku en masagana a
pagpapala ni Cristo.

30Ipakpagguron ku dikomoy, kdkkapatkaka hidi, alang-alang ten
Panginoon tam a ti Jesu-Cristo sakay ten pAgmahal nen Ispiritu, a
tulungandk moy ten pamamag-itan nen buu a pusu a pagdasal para dikoku.
31Ipagdasal moy a maligtasdk ten taga-Judea hidi a awan sumampalataya
sakay tanggapan nakuwan nen kakkapatkaka ti Jerusalem en péagserbi
ku dikodi. 32Ni magkakonahud, ni kaluuban nen Diyos ay masayaak a
dumemat hadn sakay makaimang a kaguman moy. 33 Makaguman moy
nakuwan en Diyos a padggubwatan ni kapayapaan. Amen.

Pangngumusta

1 6 1Ipagkatiwala ku dikomoy en kapatkaka tam a ti Febe, a
magserbi ten simbaan ti Cencrea. 2 Tanggapan moy siya alang-

alang ten Panginoon, a kona ten dapat tam a gamitan bilang matatkaka.
Tulungan moy siya ten 4nyaman a kailangan na, gapu makpal siya a
natulungan, sakay essadak ti hidi iyud.

3Tkumustadk moy kénde Priscila ay ti Aquila, a kaparehu ku a
magserbi kdnni Cristo Jesus. 4Nakahanda hidi a matay para maligtasak
la, sakay bakéan la sikdn en magpasalamat dikodi, nan pati atanan a
simbaan nen Hentil hidi. 5Tkumustadk moy bi ten médnnampalataya hidi
a mamagipun-ipun ten bilay di.

Ikumustaak moy bi ten mahal ku a amigu a ti Epeneto, siya en dipalongu
a summampalataya kanni Cristo ti Asia. 6 Tkumustadk moy bi kdnni Maria a
matiyaga a magserbi para dikomoy. 7Tkumustadk moy bi ten kaparehu ku hidi
a Judio a de Andronico ay ti Junia, a nakaguman ku a nepiresu; matenggi
hidi nen apostol hidi sakay dipalongu hidi a nagin Cristiano nan sikan.

8Tkumustadk moy bi kdnni Ampliato a mahal ku ten Panginoon, 9kanni
Urbano, a kaparehu tam a magserbi kdnni Cristo, sakay ten mahal ku a amigu
a ti Estaquis. 19Tkumustadk moy bi kanni Apeles a kilala a matapat kanni
Cristo, ten pamilya ni Aristobulo, 11ten kaparehu ku a Judio a ti Herodion,
sakay ten kakkapatkaka hidi ten Panginoon ten pamilya ni Narciso.

12Tkumustadk moy bi kdnde Trifena ay ti Trifosa a magserbi ten Panginoon,
kona bi ten mahal ku a amigu a ti Persida a tapat a nagserbi ten Panginoon.
13Kumustaén ku bi ti Rufo a masipag a magserbi ten Panginoon, sakay ten
ina na a kuman ku dan bi a ina; 14kona bi kande Asincrito, Flegonte, Hermes,
Patrobas, Hermas sakay ten kdkkapatkaka a kaguman di. 15Kumustaan ku
bi de Filologo, Julia, Nereo sakay ten kapatkaka na a bébbi, kona bi kdnni
Olimpas sakay ten atanan a kapatkaka ten Diyos a kaguman di.

16 Magbatiyan kam bilang matatkaka kadnni Cristo.

Dagdag a Bilin

17Ipakpagguron ku dikomoy, kdkkapatkaka hidi: magingat kam ten
magpasapul hidi ti kampi-kampiyan sakay magin dahilan nen kdadag

ten pannampalataya gapu ten pangkontra di ten toldu a tinanggap moy.
Adeyuwan moy hidi. 181 konaid hidi hadn a tolay ay awan magserbi
kanni Cristo a Panginoon tam, nan ten makasadili di la a kagustuwan.
Itawtaw di en mahina hidi ti pAggisipan ten pamamag-itan nen
magkaganda sakay magkatam-is di hidi a paggupos. 19Balitadu kam
ten pagkamasunurin moy kénni Cristo a ikasaya ku. Peru gustu ku a
magin matalinu kam tungkul ten bagay hidi a maganda sakay magin
awan kam ti tukoy ten bagay hidi a magkadukas. 20En Diyos en bukal ni
kapayapaan. Adeni na dan a pasukuwan dikomoy ti Satanas.

Pagpaladn kam nen Panginoon a ti Jesu-Cristo

21 Kumusta kam ka la kagi ni Timoteo a kaguman ku a magserbi, kona
bi ten kdkkapatkaka ku hidi a Judio a de Lucio, Jason sakay Sosipatro.

22Sikén a ti Tercio, a ndngsulat ti sulatid a iyadd, ay médkkumusta bi
dikomoy ten ngaran nen Panginoon.

23Kumustadn kam ni Gayo a naktulusan ku, en bilay na ay paggipun-
ipunan nen atanan a mannampalataya. Kumustadn kam bi ni Erasto a
tusureru nen banuwan, sakay nen kapatkaka tam a ti Cuarto.

24 [Pagpaladn kam nakuwan a atanan nen Panginoon tam a ti Jesu-
Cristo. Amen.]

Katapusan a Pagpuri

25Puriyan en Diyos a makapagpabegsdk ten pAnnampalataya moy
a ayun ten Maganda a Bareta tungkul kdnni Jesu-Cristo a impangaral
ku. Iyan a Maganda a Bareta ay lihim a netagu ten nalay a panahun,
26 peru ten utus nen awan ti hanggan a Diyos ay nehayag nadid ten
atanan a bansa ten pamamag-itan nen insulat nen propeta hidi, tdnni
sumampalataya sakay sumunud dikona en atanan. 27Puriyan tam en
eessa a Diyos, ten pamamag-itan ni Jesu-Cristo, en ganap a makaintendi
ten atanan a bagay! Amen.

